ՏԵՂԵԿԱՆՔ

«Հողերի նպատակային նշանակությունը փոխելու մասին"  ՀՀ կառավարության որոշման նախագծի հիմնավորումը

	1.
Անհրաժեշտությունը

	«Հողերի նպատակային նշանակությունը փոխելու մասին» Հայաստանի Հանրապետության կառավարության որոշման անհրաժեշտությունը պայմանավորված է Աչաջրի գյուղական համայնքի վարչական սահմաններում գտնվող, քաղաքացու սեփականություն հանդիսացող արդյունաբերության, ընդերքօգտագործման և այլ արտադրական նշանակության օբյեկտների կատեգորիայի հողերից 0.3521 հա նպատակային նշանակության փոփոխությամբ, բնակավայրերի հողերի կատեգորիա՝ բարձրակարգ հյուրանոցի կառուցման նպատակով

	2.
Ընթացիկ վիճակի խնդիրներ

	ՀՀ կառավարության 2002 թվականի սեպտեմբերի 19-ի թիվ 1511-ն որոշմամբ հաստատված`  ՀՀ Տավուշի  մարզի Աչաջրի գյուղական համայնքի հողերի օգտագործման ժամանակավոր սխեման: Համայնքը չունի բնակավայրի գլխավոր հատակագիծ և հողերի գոտևորման սխեմա:  

Քաղաքացու սեփականություն հանդիսացող 0.3521 հա հողատարածքը գտնվում է Աչաջուր համայնքի վարչական սահմանների "Մայիսյան Կամուրջ" հատվածում, որն իր հերթին գտնվում է Տավուշի մարգի պատմամշակութային կոթողներ հանդիսացող Մակարպվանք, Կիրանցի վանք, Սամսոնի վանք, Վարագավանք, Սրվեղի վանք, Մորոձորո վանք տանող ճանապարհահատվածների խաչմերուկում։ 

Վերջին տարիներին հանրապետությունում զբոսաշրջության զարգացման ծրագրի շրջանակներում զգալիորեն ավելացել են զբոսաշրջիկների այցը մեր հանրապետություն, այդ թվում նան Տավուշի մարզ։ Նրանցից շատերը մնում են գիշերելու մարզերում, սակայն հյուրանոցային պայմանների բացակայությունը իաչընդոտ է հանդիսանում զբոսաշրջիկների այցելությանը ՀՀ Տավուշի մարզ։ Ուստի, անհրաժեշտություն է առաջանում ունենալ բարձրակարգ հյուրանոց՝ արտերկրից ժամանած զբոսաշրջիկներին սպասարկման համար։
Առկա են համայնքի հողերի նպատակային նշանակության փոփոխությանը հավանություն տալու մասին համայնքի ավագանու որոշումը, մարզպետի դրական եզրկացությունը, 1։ 5000 մասշտաբի հատակագծերը՝ հողամասերի շրջադարձային կետերի կոորդինատներով /VGS համակարգ/, ինչպես նաև ՀՀ կառավարության 2001թ. հունվարի 17-ի <Հողերի օգտագործման ժամանակավոր սխեմաներ կազմելու կարգը հաստատելու մասին> թիվ 30 որոշման պահանջներին համապատասխան անհրաժեշտ նյութերը։

	3.
Տվյալ բնագավառներում իրականացվող քաղաքականությունը

	­տարածքների համաչափ զարգացում, ներքին և արտաքին տուրիզմի խթանում։

	4.
Կարգավորման նպատակը և բնույթը

	Հողերի օգտագործման արդյունավետության բարձրացում, նոր աշխատատեղերի ստեղծում, տուրիստական բիզնեսի զարգացում:

	5.
Նախագծի մշակման գործընթացում ներգրավված ինստիտուտներ և անձիք

	ՀՀ տարածքային կառավարման, ՀՀ քաղաքաշինության, ՀՀ գյուղատնտեսության, ՀՀ բնապահպանության, ՀՀ մշակույթի, ՀՀ էներգետիկայի և բնական պաշարների նախարարություններ, ՀՀ կառավարությանն առընթեր անշարժ գույքի կադաստրի պետական կոմիտե

	6.
Ակնկալվող արդյունքներ

	Կստեղծվեն նոր աշխատատեղեր, ջրային և հողային ռեսուրսների օգտագործման արդյունավետությունը կբարձրանա։


